
IL-KUMITAT EKONOMIKU U SOCJALI EWROPEW

L-491 SESSJONI PLENARJA TAL-10 U L-11 TA’ LULJU 2013

Opinjoni tal-Kumitat Ekonomiku u So¢jali Ewropew dwar “Green Paper dwar il-Finanzjament fuq
Terminu Twil tal-Ekonomija Ewropea”

COM(2013) 150 final/2
(2013/C 327/03)

Relatur: is-Sur SMYTH

Nhar il-25 ta’ Marzu 2013 il-Kummissjoni Ewropea ddecidiet, b’konformita mal-Artikolu 304 tat-Trattat
dwar il-Funzjonament tal-Unjoni Ewropea, li tikkonsulta lill-Kumitat Ekonomiku u So¢jali Ewropew dwar

Green Paper dwar il-Finanzjament fuq Terminu Twil tal-Ekonomija Ewropea
COM(2013) 150 final/2.

Is-Sezzjoni Spe¢jalizzata ghall-Unjoni Ekonomika u Monetarja u 1-Koezjoni Ekonomika u Sogjali inkarigata
sabiex tipprepara l-hidma tal-Kumitat dwar is-suggett, adottat l-opinjoni taghha nhar id-19 ta’ Gunju 2013.

Matul 1-491 sessjoni plenarja tieghu li saret fl-10 u I-11 ta’ Lulju 2013 (seduta tal-10 ta’ Lulju), il-Kumitat
Ekonomiku u Socjali Ewropew adotta din 1-Opinjoni b’151 vot favur, 3 voti kontra u 3 astensjonijiet.

1. Konkluzjonijiet u rakkomandazzjonijiet

1.1  Wiehed mill-elementi I-iktar importanti ta’ strategija
mmirata biex twassal lill-Ewropa lura fit-triq ta’” tkabbir soste-
nibbli huwa li tigi zgurata provvista adegwata ta’ finanzjament
fuq terminu twil u bi prezz ragjonevoli. Id-dokument konsul-
tattiv tal-Kummissjoni dwar din il-kwistjoni huwa mixtieq u
anke fwaqtu.

1.2 1-KESE jilga’ b’sodisfazzjon l-enfasi tal-Green Paper fuq I-
investiment produttiv u l-formazzjoni ta’ kapital b’hajja twila
tangibbli u intangibbli, izda jheggeg lill-Kummissjoni biex taghti
iktar attenzjoni lill-htiega biex jigi ffinanzjat l-investiment kapi-
tali aktar "utli mil-lat so¢jali".

1.3 Jekk il-banek aktarx se jagdu rwol ingas prominenti fil-
gejjieni bhala provvedituri ta’ finanzjament fuq terminu twil,
mela jistghu jinholqu opportunitajiet ghal intermedjarji ohrajn
bhall-banek tal-izvilupp nazzjonali u multilaterali, l-investituri
istituzzjonali, il-fondi sovrani u, b'mod krugjali, is-swieq tal-
bonds. Madankollu huwa importanti li nevitaw li jinholoq
xkiel li ma jhallix il-banek jaqdu r-rwol taghhom bhala provve-
dituri ewlenin tal-finanzjament fuq terminu twil, u ghandu
jinholoq qafas legali li jzomm lura milli jbieghed il-flussi tal-
finanzjament u l-kapital '] barra mis-settur regolat.

1.4 I-KESE jilqa’ b'sodisfazzjon il-kapitalizzazzjoni mill-gdid
recenti tal-BEI, peress li din se ssahhah Il-kapacita tieghu li
johloq effett ta’ lieva fuq il-finanzjament addizzjonali tal-inves-
timent privat u li jaqdi rwol kontracikliku iktar b'sahhtu fil-
finanzjament tal-investimenti u fil-provvediment ta’ kreditu lill-
SMEs. Filwaqt li doza ta” EUR 10 biljun kapital hija sinifikanti,
il-KESE jahseb li hija inqas milli huwa mehtieg fic-cirkostanzi
prezenti.

1.5 B'mod simili, il-wasla tal-Bonds tal-Progetti tal-UE 2020,
anke jekk fi stadju pilota, hija wkoll zvilupp pozittiv. Dawn il-
Bonds tal-Progetti gew zviluppati b'mod kongunt mill-Kummiss-
joni u 1-BEL. Ghandha tinghata konsiderazzjoni wkoll lil progetti
kongunti simili mal-fondi sovrani.

1.6 Jekk inizjattivi bhal Bonds tal-Progetti jkollhom success
fl-espansjoni tas-suq ghall-finanzjament tal-bonds, ghandhom
jissahhu malli l-istadju pilota jaghlaq u jigi evalwat.

1.7 I-Green Paper jezamina r-rwol tat-tfaddil fil-provvista ta’
finanzjament tal-investimenti fuq terminu twil. Filwaqt li xi Stati
Membri taw bidu ghal skemi ta’ tfaddil spec¢jali sabiex jimmo-
bilizzaw it-tfaddil fuq terminu itwal ipotekati ghal investimenti

socjali usa’, jista’ jkun tajjeb li jigi kkunsidrat il-holgien ta’
mekkanizmu ta’ tfaddil mal-UE jew iz-Zona tal-euro kollha,
forsi billi jigi offert primjum tar-rata tal-interess.

1.8  Xi Stati Membri pjuttost irnexxielhom jincentivaw it-
tfaddil relatat mal-pensjonijiet u tfaddil iehor, permezz tal-uzu
intelligenti tas-sistema tat-tassazzjoni. I¢-¢ittadini ghandhom it-
tendenza li jibzghu mill-prospett li jhallsu t-taxxa fuq id-dhul
umbaghad iktar taxxa fuq tfaddil fuq terminu twil minn dan id-
dhul li jibqa’ wara t-taxxa. Fil-kuntest ta’ investimenti respon-
sabbli mil-lat socjali, ghandu jkun possibbli li jigu mfassla u
kummerdjalizzati prodotti ta’ tfaddil personali adatti b'taxxa
baxxa jew l-ebda taxxa, blimiti annwali adegwati sabiex
jitheggeg aktar ippjanar finanzjarju fuq terminu twil.

1.9 In-nuqqas ta’ perspettiva fit-tul (short-termism) fis-
sistema finanzjarja huwa xkiel ewlieni ghall-provvista ta’ inves-
timent adegwat fuq terminu twil u huwa marbut mill-qrib mal-
governanza korporattiva. It-tibdil tal-incentivi biex tigi promossa
prestazzjoni fit-tul mhuwiex sfida facli. II-KESE jilga’ b’sodis-
fazzjon is-suggerimenti tal-Kummissjoni dwar drittijiet imsahha
ghall-votanti u dividendi ghal investituri fuq terminu twil u
dwar bidliet fid-direttiva dwar id-drittijiet tal-azzjonisti. Barra
minn hekk, ghandu jigi kkunsidrat l-uzu kkoordinat tat-tnaqqis
tat-taxxa fuq il-qligh kapitali sabiex tigi incentivata l-partecipazz-
joni azzjonarja fuq medda itwal ta’ Zmien ta’ manigers ta’ fondi.

1.10  Ptermini ta’ kapital ta’ riskju, il-Green Paper jinkludi
certi suggerimenti interessanti. [I-KESE diga ppropona li r-rwol
tal-FEI ghandu jitwessa’ lil hinn mill-ghoti ta’ self u jinkludi
wkoll il-provvista ta’ kapital ta’ riskju. Dawk li holquh lura fl-
1994 hekk kellhom fmohhhom. Li kieku I-FEI, bhall-BEI, kellu
jigi kapitalizzat mill-gdid b'mod adegwat, kien isir wiched mill-
provvedituri ewlenin tal-finanzjament ta’ kapital ta’ riskju ghall-
SMEs.

1.11  Fl-ahhar nett, meta wiched iqis li l-gvernijiet nazzjonali
u regjonali diga huma involuti fil-promozzjoni tas-sopravivenza
u tat-tkabbir fit-tul tal-SMEs, permezz tal-entitajiet ta’ zvilupp
regjonali taghhom, wiehed jista’ jargumenta li dawn l-entitajiet
ikollhom rwol fl-operat ta’ dawn il-pjattaformi ta’ negozjar tal-
SMEs. Dan ir-rwol jista’ jibda mill-valutazzjoni tal-affidabbilta
tal-kreditu tal-SMEs li huma klijenti sal-ghoti ta’ garanziji limitati
lil investituri istituzzjonali.

1.12  I-KESE jixtieq jara enfasi ikbar tinghata lill-investiment
responsabbli mil-lat so¢jali u jipproponi t-twaqqif ta’ osserva-
torju li jimmonitorja I-kondizzjonijiet ta’ investiment fit-tul.

2. Introduzzjoni u kuntest tal-Green Paper

2.1  Il-motivazzjoni ewlenija tal-Kummissjoni Ewropea meta
hejjiet dan il-Green Paper hija l-htiega li I-Ewropa terga’ tagbad
it-triq tat-tkabbir intelligenti, sostenibbli u inkluziv. L-Ewropa
qed tiffac¢ja rekwizitifhtigijiet kbar ta’ investiment fit-tul u fuq
skala kbira bhala I-bazi tat-tkabbir sostenibbli. Il-mod kif
jintlahag dan huwa kkumplikat hafna minhabba l-attitudini
attwali ta’ averzjoni ghar-riskju tal-familji u n-negozji u I-htiega

ghall-konsolidazzjoni fiskali minn hafna gvernijiet li flimkien
qed jirrestringu l-provvista ta’ finanzjament ghal investimenti
fuq terminu twil.

2.2 Huma problematici I-fallimenti fil-kanali tradizzjonali ta’
intermedjazzjoni finanzjarja. Il-banek kienu s-sors ewlieni ta’
finanzjament ghall-investiment fl-UE izda hafna minnhom issa
huma involuti primarjament fit-tnehhija tal-effett ta’ lieva u
ghaldagstant ma jistghux jaqdu r-rwol normali taghhom. II-
Green Paper jhares lil hinn mill-krizi attwali, u jfittex soluzz-
jonijiet ghall-provvediment ta’ finanzjament fit-tul necessarju
ghall-investiment.

2.3 L-enfasi tal-Kummissjoni hija fuq l-investiment produttiv
u I-formazzjoni ta’ kapital b’hajja twila tangibbli u intangibbli li
ghandu t-tendenza li jkun ingas procikliku minn dak b’hajja
inqas twila. [-Kummissjoni tiddefinixxi I-finanzjament fuq
terminu twil bhala l-mod kif is-sistema finanzjarja thallas ghal
investimenti li ghandhom hajja ta’ progett twila.

2.4 L-Ewropa bdiet twettaq programm ta’ riforma tas-settur
finanzjarju sabiex tipprovdi aktar stabbilita u fiducja fis-swieq
finanzjarji. L-istabbilita tas-sistema finanzjarja hija kondizzjoni
necessarja ghat-theggig ta’ investiment fit-tul, izda dan mhuwiex
bizzejjed. II-Kummissjoni tidentifika ghadd ta’ oqsma addizz-
jonali fejn hija mehtiega azzjoni, bhal:

— il-kapacita tal-istituzzjonijiet finanzjarji biex jikkanalizzaw il-
finanzjament fit-tul ghal progetti;

— l-effi¢jenza u l-effettivita tas-swieq finanzjarji biex joffru stru-
menti ta’ finanzjament fuq terminu twil;

— politiki li jinkoraggixxu tfaddil u investiment iktar fit-tul; u

— il-kapacita tal-SMEs biex isibu access iktar facli u malajr ghal
finanzjament mill-banek u mhux mill-banek.

3. Kummenti dwar il-proposti

3.1 Il-kapacita tal-istituzzjonijiet finanzjarji li jimmiraw il-finanzi
fug terminu twil

3.1.1  Il-banek kummer¢jali. L-analizi tal-Kummissjoni tal-
isfidi fl-izgurar ta’ finanzjament adegwat fit-tul fl-Ewropa hija
korretta b'mod fundamentali. Qed tinbidel il-pozizzjoni pree-
minenti tradizzjonali tal-banek bhala l-provvedituri ewlenin
tal-finanzjament fit-tul u jista’ jkun li l-banek se jaqdu rwol
inqas prominenti fil-gejjieni. M'hemm l-ebda diskussjoni dwar
l-inkonsistenza potenzjali bejn uhud mir-regoli bankarji l-godda
u l-ghanijiet tal-Green Paper biex jigi stimolat l-investiment fit-
tul. II-Green Paper jinnota biss li l-effetti ta’” riformi finanzjarji
ricenti u possibbilment fil-futur jistghu jnaggsu l-livell ta’ attivita
tal-banek fil-katina ta’ intermedjazzjoni. Ghandu jinstab bilan¢
ahjar bejn ir-rekwiziti prudenzjali ta’ Basel Il u l-incentivi ghal
banek biex ikomplu jipprovdu finanzjament ghall-investiment
fit-tul. Fi kwalunkwe kaz, aktarx se jinfethu opportunitajiet
ghal tipi ohrajn ta’ intermedjarji bhall-banek tal-izvilupp nazz-
jonali u multilaterali, l-investituri istituzzjonali, uzu ahjar tas-
swieq tal-bonds u I-fondi sovrani.

3.1.2  Il-banek nazzjonali u multilaterali tal-izvilupp. Dawn I-
istituzzjonijiet jaqdu rwol importanti fil-gsim tar-riskju mal-
investituri u l-operaturi privati biex jizviluppaw progetti impor-
tanti u b’hekk jevitaw il-fallimenti tas-swieq. Jaqdu wkoll rwol
kontracikliku permezz tal-azzjonijiet strategici iktar fit-tul tagh-
hom. II-BEI u I-FEI ged jaqdu rwol dejjem izjed prominenti fil-
gsim tar-riskju u r-rikapitalizzazzjoni ricenti tal-BEI, ghalkemm
mhux adegwata fil-fehma tal-KESE, bla dubju se ssahhah il-kapa-
cita tieghu li johloq effett ta’ lieva fuq finanzjament privat
addizzjonali tal-investiment. II-KESE jheggeg Lll-BEI biex
jaghmel izjed biex jippromovi progetti transkonfinali tal-infras-
trattura ewlenin li jiffac¢jaw ostakli ta’ finanzjament partikolari.

3.1.3  1-KESE jilqa' b'sodisfazzjon il-holgien tal-Bonds ghall-
Progetti tal-UE 2020 u issa qed jitmexxew f'ghadd ta’ progetti ta’
investimenti tal-infrastruttura PPP fl-ogsma tal-energija, it-tras-
port u l-infrastrutturi tal-ICT (). II-Kummissjoni ssemmi r-rwol
potenzjali tal-fondi sovrani fil-finanzjament tal-investimenti fuq
medda itwal ta’ zmien. Bhal fil-kaz tal-Bonds ghall-Progetti li
gew zviluppati b'mod kongunt mill-Kummissjoni u 1-BEI, jista’
jkun hemm lat pozittiv fl-izviluppar ta’ inizjattivi kongunti
simili mal-fondi sovrani fejn jizdiedu r-rizorsi disponibbli ta’
finanzjament ghall-investimenti iktar fit-tul.

3.1.4 Rigward il-kwistjoni tal-investituri istituzzjonali, il-
Green Paper jinnota n-nuqqas ta’ gbil potenzjali bejn il-htiega
ghal regolazzjoni effettiva tar-riskju tal-assi fost l-imprizi tal-
assikurazzjoni u l-htiega biex dawn jigu incentivati jiffinanzjaw
investimenti iktar fit-tul. Bhalissa ghaddejjin diskussjonijiet bejn
il-Kummissjoni u l-awtoritajiet tal-assikurazzjoni Ewropej dwar
din il-kwistjoni. [-Kummissjoni behsiebha taghmel proposti
dwar fondi ta’ investiment fit-tul bil-ghan li jigi stimolat il-
holgien ta’ ghadd ta’ mekkanizmi ghall-gbir flimkien tar-riskji
ta’ tipi differenti ta’ investituri istituzzjonali. Din il-proposta
ghandha hafna aspetti favuriha. Il-fondi tal-pensjonijiet jistghu
jagdu rwol izjed prominenti fl-investiment fit-tul izda qed
jippercepixxu ghadd ta’ ostakli istituzzjonali, regolatorji u poli-
tici 'l quddiem. B'mod partikolari huma mhassba li dawk li
jfasslu l-politika jipprovaw jgaghluhom jerfghu r-responsabbilta
biex jiffinanzjaw certi tipi ta’ progetti li mhumiex fl-interess tal-
membri taghhom. Ghandhom jigu kkonsultati l-fondi tal-
pensjonijiet dwar kif ghandhom jigu minimizzati u meghluba
dawn l-ostakli. Il-holgien ta’ unjoni bankarja jista’ jghin fdan il-
kuntest.

3.1.4.1  Fil-kuntest tat-theggig ta’ aktar partecipazzjoni ta’
investituri istituzzjonali fil-ghoti ta’ finanzjament fit-tul, jistghu
jaqdu rwol ukoll incentivi fiskali tad-dhul korporattiv. Sistemi ta’
indennizzi li dejjem jonqsu fir-rigward ta’ investimenti fi
progetti kbar tal-infrastruttura tista’ twassal ghal iktar parteci-
pazzjoni ta’ investituri istituzzjonali fihom.

3.2 L-efficienza u l-effikacja tas-swieq finanzjarji li joffru strumenti
ta’ finanzjament fuq terminu twil

3.2.1 1-Green Paper jinnota li sabiex jitwessa’ u jigi
approfondit il-gbir flimkien tal-finanzjament fit-tul, xi swieq

(") Ara perezempju COM(2009) 615 final.

kapitali fl-Ewropa jridu jizviluppaw u jimmaturaw. Is-swieq tal-
bonds fl-UE huma inqas zviluppati milli fl-Istati Uniti u hafna
mill-mid-caps u I-SMEs m'ghandhomx il-kapacitajiet biex ikunu
attivi flhom. Anke l-wasla tal-Bonds tal-Progetti giet milqugha
b’kawtela mill-agenziji tal-klassifikazzjoni u dan jenfasizza -
problemi li se jkun hemm biex tikber il-kapacita tas-suq tal-
bonds. Jekk inizjattivi bhal Bonds tal-Progetti, li jistghu joholqu
sa EUR 4,6 biljun ghal progetti godda tal-infrastruttura,
ikollhom success fl-espansjoni tas-suq ghall-finanzjament tal-
bonds, ghandhom jissahhu malli l-istadju pilota jaghlaq u jigi
evalwat.

3.3 Politiki li jinkoraggixxu tfaddil u investiment iktar fit-tul

3.3.1 Hemm revizjoni estensiva tal-fatturi li qed jinflu-
wenzaw it-tfaddil fit-tul tal-finanzjament. Min-naha tal-prov-
vista, filwaqt i xi Stati Membri ghamlu sforzi biex isahhu I-
provvista tal-flus imfaddla fit-tul, ghad irid isir hafna izjed. II-
Green Paper jissuggerixxi l-holgien possibbli ta’ veikoli ta’ tfaddil
madwar 1-UE kollha mahsuba biex jimmobilizzaw tfaddil iktar
fit-tul ipotekat ghal objettivi so¢jali usa’. Din l-idea jista’ jkollha
xi vantaggi fil-kuntest tal-espansjoni ta’ infrastrutturi transkon-
finali. Tista’ tistimola wkoll aktar mobilita tal-forza tax-xoghol u
pjanar ghall-irtirar madwar is-suq uniku. Jista’ jkun necessarju li
jigu offruti prodotti ta’ tfaddil godda b'rata ta’ interess primjum
jew rata ta’ interess fuq diversi gradi sabiex jigi incentivizzat

tfaddil iktar fit-tul.

3.3.2  Tassazzjoni. Ir-relazzjoni bejn it-tassazzjoni, it-tfaddil
fit-tul u l-investiment fuq terminu twil hija analizzata fid-dettall.
It-trattament tat-tassazzjoni korporattiva fuq Il-investiment
ghandu t-tendenza li jipproduci preferenza lejn id-dejn minflok
il-finanzjament tal-ekwita. Sabiex jinstabu riformi adatti li jinko-
raggixxu iktar uzu tal-finanzjament tal-ekwita ghal investimenti
iktar fit-tul, tista’ tkun idea tajba li tintuza sistema ta’ ghajnuna
li dejjem tonqos. Dawn is-sistemi jintuzaw hafna fit-tassazzjoni
tad-dhul kapitali u jistghu jitfasslu b'mod li joholqu bilan¢ ma’
whud mill-vantaggi fiskali attwali tal-finanzjament tad-dejn.

3.3.3  Ptermini ta’ tfaddil fit-tul u s-sistema tat-tassazzjoni, il-
Kummissjoni tinnota l-importanza li tigi zgurata provvista
stabbli u adegwata ta’ tfaddil u tal-incentivi necessarji sabiex
tinholoq din il-provvista. Xi Stati Membri kellhom success
relattiv fl-incentivar ta’ tfaddil relatat mal-pensjonijiet u tfaddil
iehor, permezz tal-uzu intelligenti tas-sistema tat-tassazzjoni. I¢-
¢ittadini ghandhom it-tendenza li jibzghu mill-prospett li jhallsu
t-taxxa fuq id-dhul umbaghad iktar taxxa fuq tfaddil fuq terminu
twil minn dan id-dhul li jibqa’ wara t-taxxa. Ghandu jkun
possibbli li jigu mfassla u kummer¢jalizzati prodotti ta’ tfaddil
personali adatti b'taxxa baxxa jew l-ebda taxxa, b’limiti annwali
adegwati sabiex jitheggeg aktar ippjanar finanzjarju fuq terminu
twil.

3.3.4 L-uzu ta’ incentivi fiskali sabiex jintlahqu r-rrizultati
mixtieqa ta’ investiment fit-tul ghandu l-izvantaggi tieghu wkoll.
Hemm kwistjonijiet serji bhal "deadweight" u arbitragg li jridu
jigu indirizzati. Madankollu, l-uzu ta’ incentivi fiskali fi hdan
perspettiva ta’ ppjanar konsistenti u b’sahhitha u iktar fit-tul
huwa necessarju sabiex jigu stimilati u jintlahqu I-livelli mixtieqa
ta’ investiment.

3.3.5 Governanza korporattiva. [l-kwistjoni tan-nuqqas ta’
perspettiva fit-tul hija fil-qalba tal-forniment ta’ investiment fit-
tul u hija marbuta hafna mal-governanza korporattiva. S'issa
hafna mill-incentivi ghall-manigers ta’ fondi, il-bankiera tal-
investiment u l-ufficjali ezekuttivi korporattivi kellhom it-
tendenza li jkun fuq medda qasira ta’ Zmien min-natura tagh-
hom. Il-bdil ta’ dawn l-incentivi sabiex jitheggu livelli oghla ta’
prestazzjoni fit-tul mhux se jkun xoghol facli. 1l-Green Paper
jinkludi ghadd ta’ suggerimenti interessanti, inkluz drittijiet
imsahha ghall-votanti u dividendi ghal investituri fuq terminu
twil u bidliet fid-direttiva dwar id-drittijiet tal-azzjonisti. Forsi I-
uzu iktar proattiv tal-indennizzi fuq it-taxxa fuq il-gligh kapitali
jista’ jkun mod wiehed kif titheggeg is-sjieda iktar fit-tul tal-
ishma mill-manigers ta’ fondi.

3.4 Il-kapacita tal-SMEs biex jiksbu aicess iktar facli u malajr ghal
finanzjament mill-banek u mhux mill-banek

3.4.1 1-Green Paper jinnota d-diffikultajiet dejjem qed
jizdiedu li qed jiffac¢jaw 1-SMEs fhafna Stati Membri biex
ikollhom access ghall-finanzjament sabiex jissopravivu u jikbru.
Apparti mill-effetti tat-tnehhiha tal-effett ta’ lieva mill-banek, 1-
SMEs jiffac¢jaw sorsi ta’ finanzjament alternattivi i huma ffram-
mentati u li jigu attivati ftit ftit. Il-banek lokali, sa ¢ertu punt,
tilfu jew hollu r-rabtiet taghhom mar-regjuni lokali. Relazzjoni-
jiet bejn il-banek u 1-SMEs iddghajfu u dawn iridu jitrawmu
mill-gdid jew jissahhu. Twettqu diversi inizjattivi sabiex jigu
pprovduti sorsi mhux bankarji ta’ finanzjament ghall-SMEs,
inkluz l-access ghal xi fondi tal-kapital ta’ riskju, l-uzu tal-finan-
zjament tal-assi (?), il-finanzjament tal-katina tal-provvista u I-
"crowd funding". Madankollu, fadal hafna xi jsir. L-industrija tal-
assikurazzjoni u l-fondi tal-pensjonijiet iridu jaqdu rwol izjed
prominenti izda jesigu incentivi adatti, u dawn issa jridu jigu
indirizzati mill-Kummissjoni. Mizuri futuri favur 1-SMEs sabiex
ikollhom access ghal finanzjament iktar fit-tul ghandhom
jizguraw li dawn ikunu jistghu jibbenefikaw minn dawn il-
mizuri kif kien mahsub originarjament — minghajr mal-banek
izidu kondizzjonijiet addizzjonali eccessivi, jekk il-mizuri se jigu
implimentati mill-kanali bankarji.

Brussell, 10 ta’ Lulju 2013.

(®) Ara perezempju il-Funding for Lending Scheme http:/[www.hm-
treasury.gov.uk/ukecon_fundingforlending_index.htm.

3.4.2 Kapital ta’ riskju. I-Kummissjoni qed tissuggerixxi
approc¢ ta’ "fondi ta’ fondi" sabiex tinholoq massa kritika ta’
finanzjament tal-kapital ta’ riskju. Barra minn hekk, il-fond
propost ta’ garanziji ghall-investituri istituzzjonali jista’ jwessa’
s-suq. II-KESE diga ppropona li r-rwol tal-FEI ghandu jitwessa’ lil
hinn mill-ghoti ta’ self u jinkludi wkoll il-provvista ta’ kapital ta’
riskju. (°). Dawk li holquh lura fl-1994 hekk kellhom fmohh-
hom. Li kieku 1-FEI, bhall-BEL, kellu jigi kapitalizzat mill-gdid,
kien isir wiched mill-provvedituri ewlenin tal-finanzjament ta’
kapital ta’ riskju ghall-SMEs.

3.42.1 1d fid mal-espansjoni tal-finanzjament tal-kapital ta’
riskju ghall-SMEs hemm l-espanzsjoni ta’ pjattaformi li diga
jezistu jew il-holgien ta’ pjattaformi godda tal-kummer¢ ghall-
finanzjament tal-ekwita tal-SMEs. Il-Green Paper jinkludi ghadd
ta’ proposti utli dwar dan is-suggett. Meta wiehed igis li 1-gver-
nijiet nazzjonali u regjonali diga huma involuti fil-promozzjoni
tas-sopravivenza u tat-tkabbir fit-tul tal-SMEs, permezz tal-enti-
tajiet ta’ zvilupp regjonali taghhom, wiched jista’ jargumenta li
dawn l-entitajiet ikollhom rwol fl-operat ta’ dawn il-pjattaformi
ta’ kummer¢ tal-SMEs. Dan ir-rwol jista’ jibda mill-valutazzjoni
tal-affidabbilta tal-kreditu tal-SMEs li huma klijenti sal-ghoti ta’
garanziji limitati lil investituri istituzzjonali.

3.4.3 I-KESE kien jippreferi li 1-Green Paper jaghti aktar
appogg lill-investimenti  fil-fondi so¢jalment responsabbli
permezz tal-holgien ta’ regolamenti fiskali u finanzjarji adatti
kif ukoll permezz tal-akkwist pubbliku nnifsu. Fdan ir-rigward
jista’ jkun hemm kaz favur il-holgien ta’ Osservatorju Ewropew
ghal investimenti fit-tul. Dan il-korp, bil-partecipazzjoni attiva
tas-so¢jeta civili organizzata, jista’ jimmonitorja zviluppi kemm
fil-provvista u d-domanda ghal investimenti u tfaddil fit-tul, kif
ukoll jghin biex tigi zgurata provvista adegwata ta’ informazz-
joni rilevanti ghat-tehid ta’ decizjonijiet tajba dwar investimenti
fit-tul minn agenti ekonomici.

Il-President

tal-Kumitat Ekonomiku u Socjali Ewropew

Henri MALOSSE

() GU C 143, 22.5.2012, p. 10.

